
Aŭstrio:               Fervojisto purigas memorplatojn de judaj viktimoj de naziismo

Jam longajn semajnojn homoj  en urbo Salzburg povas vidi la saman bildon: en la stratoj de tiu ĉi aŭstria urbo ili vidadas 79jaran pensiitajn fervojiston, sinjoron Gerhard Geler, kiel li purigas latunajn memorplatojn de judaj viktimoj de la naziismo, enigitaj antaŭ jaroj en pavimitajn irpasejojn de tiu ĉi naskiĝloko de la genia komponisto Wolfgang Amadeus Mozart.

“Mi volas reordigi ĉiujn 388 de tiuj memorplatojn”, konfidis por tagĵurnalo Der Standard en majo 2018 tiu ĉi eksdungito de Aŭstraj Federeaciaj Fervojoj, kiu libervole taskigis por si tiun ĉi merit-taskon. Sur ĉiu plato,difektita de longatempaj influoj de la vetero kaj piedirado de la civitanoj, li pasigas per penlaboro ĉirkaŭ duonhoron eĉ pli, informis la tagĵurnalo. Foje li eĉ trovas, ke la platon ne eblas revenigi al origina stato kaj tiam estas bezonata fare de la fakuloj pretigi la novan kun origina teksto. En tempo de sia admirinda laboro li kreis rekte personan rilaton al la iamaj viktimoj de naziisma reĝimo. “La homo estas forgesita nur tiam, kiam lia nomo estas forgesita”, esprimis sian konvinkiĝon la iama staciestro en Wels kaj ankaŭ jam longatempe liberigita personara oficisto de ÖBB.                           (Laŭ Obzor 1/2019)    

eĥio:                                  Tra tunelo Ejpovický jam trafikas trajnoj

La plej longa fervoja tunelo en Ĉeĥa respubliko estas ekspluatata. Trajnveturo el ĉefurbo Praha al Plzeň kaj plu al okcidenta Bohemio danke al tio mallongiĝis pri ĉirkaŭ kvaronhoro. Tra suda tuneltubo la unua trajno kun pasaĝeroj traveturis 16an de novembro 2018, do preskaŭ kvar jarojn pli poste, depost kiam komencis tunelborado. La dua tuneltubo komencis servi ekde valido de la nova horaro, do ekde dimanĉo 9a decembro 2018. En la tunelo oni trafikas per rapideco 160 km/h. La tunelo tamen estas traktraceada por estonta grandrapida trafiko. La trajnoj en ĝi povos trafiki ĝis per rapido 200 km/h. La tunelo longas rekordajn 4150 metrojn.

Jam la unuan tagon post malfermo tra suda tubo komencis trafiki ekspres- , rapid- kaj akcelitaj pasaĝertrajnoj de la nacia trafikisto. En la norda tuneltubo oni komencis regulan trafikadon la 7an de decembro. La vojaĝantoj tiel povis pritaksi la plej principan alporton de la konstruaĵo – redukton de vojaĝtempo inter praga kaj pilsena ĉefstacioj. Laŭ horaro veturo en eksprestrajno inter ambaŭ ĉefstacioj mallongiĝis pri 11 minutoj, de 1 horo kaj 25 minutoj al 1 horo kaj 14 minutoj.

“Malfermo de la tunelo kaj redukto de vojaĝtempo plifortigas rolon de la fervojo sur tiu ĉi grava fervoja brako. Jam post enkonduko de Okcidentaj eksprestrajnoj ni ĉi tie notis pli ol dekprocentan plikreskon de intereso pri vojaĝado. Tio estas rezulto de kombinado de modernaj trajnkompletoj kun vico da aldonaj servoj, kiuj estas minitrinkejoj aŭ “wi-fi” aliro al interreto, regulaj kaj oftaj trafikadoj en unuhoraj intervaloj kaj malpli longaj vojaĝtempoj.

Danke al elstara influo de vojaĝtempo tiel ankoraŭ pli fortiĝas konkurenckapablo de fervoja trafiko inter okcidenta Bohemio, Praha kaj restantaj partoj de la respubliko”, taksis la konstruaĵon ĝenerala direktoro ČD Miroslav Kupec.

“Vojaĝtempo en trajno inter centroj de Praha kaj Plzeň estas ekde decembro pli rapida ol veturo en aŭtobuso sur ĉefŝoseo D5 en kombinado kun urba amastrafiko en Praha el aŭtobusa stacio en Zličín en centron de la ĉefurbo. Krome ĝi garantias trafikon en la centron de Praha sen bezono de transiro al urba trafiko sen aĉeto de biletoj por metroo. Kaze de pliaj lokoj tempoŝparo kompare al aŭtobuso povas esti eĉ pli granda. Ekzemple vojaĝo el Pragocentro al Cheb en la nova horaro estas ĉirkaŭ pri duonhoro pli rapida kompare kun aŭtobuso”, aldonis la vicdirektoro ČD por komerco Michal Štěpán.

Sekureco garantiita

La fervoja tunelo Ejpovický estas en Ĉeĥio escepta ne nur pro sia longo, sed ankaŭ pro uzitaj pliaj elementoj. En la tuneltuboj estas sternita fiksa veturvojo, mankas klasika balasta traksidejo. “Ĝia ĉefa portelemento estas platfundamento, armita betonplato, en kiun estas enigita relfiksado. La ĉefa avantaĝo de firma veturvojo estas ĝia longa vivdaŭro de uzebleco, praktike senbontenada konstrukcio, malalta konstrualteco, kiu solvas problemon kun lokigo de la trakcio en tuneloj, kaj diference de klasika superstrukturo pli longa tempo por konservo de geometria pozicio de relo”, klarigis Jiří Svoboda, ĝenerala direktoro SŽDC. 

En la tunelon povas tiel sen problemo enveturi ankaŭ veturiloj de la Kompleksaj instalaĵoj de la savsistemo.

Entutaj investoj de la konstruo atingas 6,783 miliardojn da ĉeĥaj kronoj (Kč). La projekto estas kunfinancita de EŬ, monhelpo atingis 3,52 miliardoj da ĉeĥaj kronoj.

Veturo de vaporlokomotivoj tra la tunelo.

Vaporlokomotivo kun trafikkapabla kaldrono kaj fajro sur fajrujokrado rajtas enveturi en la tunelon nur laŭ kondiĉo, ke ĝi ne evoluos trenforton. Esploro de trafikveturo de la vaporlokomotivo estas planata printempe 2019. Kuranta linio en sekcio Ejpovice – Chrást estos unutrakigita kaj servos nur por  regiona trafikado por trajnoj al Chrást kaj Radvanice. La liniosekcio Chrást – Plzeň – Doubravka estos sen kompenso forigita, dum terkonekta korpo trovos alian uzadon.                                                                     (Laŭ Fervojisto 24/2018)

Korea Popola Respubliko:     Nordkoreaj prezidentoj ĉiam preferis vojaĝi en trajnoj

La fakto, ke la nordkorea prezidento Kim Čong-un por viziti Beijing (Pekino) en januaro 2019 vojaĝis ne en multe pli rapida aviadilo, sen en sia speciala trajno, nur konfirmas tradicion, kiun komencis antaŭ jaroj lia avo Kim Ir-sen. Tiu ĉi fondinto de komunista Korea popoldemokratia respubliko en sia antaŭtimo pro eventuala flugakcidento preferis kvankam multe pli longan, tamen pli sekuran vojaĝadon trajne sur reloj. Do kiam li en la jaro 1984 entreprenis sian plej longan viziton en Eŭropo, en kiu li kun sia akompanantaro iom-post-iome vizitis tra Sovetunio Pollandon, Ĉeĥoslovakion, Hungarion, Jugoslavion, Bulgarion, Rumanion kaj Germanan Demokratian Respublikon, li vojaĝis en trajno. 

Kim Ir-sen, kiu estris KPDR ekde la jaro 1948, forpasis en la jaro 1994,kiam anstataŭis lin Kim Čong-il kaj post lia morto en la jaro 2011 fariĝis prezidento kiel tria daŭriganto de la Dinastio Kim Čong-un.

Kiel anoncis 8-an de januaro aŭstra tagĵurnalo Der Standard laŭ artikolo en sudkorea ĵurnalo “Chosun Ilbo”, speciala trajno de Kim estas gardata de la ŝtala kiraso kaj disponas de la moderna komunikada tekniko. Pli detalajn informojn pri ĝia internaĵo liveris la rusa eksdiplomato Konstantin Pulikovski, kiu en ĝi en la jaro 2001 povis kunveturi kaj unu jaron pli poste li aperigis iujn detalojn pri ĝia ekipaĵo. “En la trajno estis priservigataj elektitaj rusaj, ĉinaj, japanaj kaj francaj specialaĵoj kun arĝentaj manĝbastonetoj, al freŝaj omaroj oni priservis specilajn francajn vinojn kaj festenantojn la kulinarajn travivaĝojn pliinteresigis kaj amuzigis junaj trajnakompanistinoj, kantantaj rusajn kaj koreajn kantojn”, rememoris la iama diplomato de Putin.                                                                   (Laŭ revuo Obzor  1/2019)

                                                                                                        Preparis Jindřich Tomíšek

                                                                                                      Grafike aranĝis Václav Nosek      

